
NAFARROA 2012 PLANA
Gobernuak UGPS izendatu ditu Erroko eta Mezkiritzeko tunelen informazio azterlanak 
Bi proiektuak joan den astean onartu zituen Lurralde Antolamendurako Batzordeak (LAB)
2010eko maiatzak 10, astelehena.  Gaurko bileran, Nafarroako Gobernuak Erroko eta Mezkiritzeko tunelen informazio azterlanak udalaz gaindiko proiektu sektorial (UGPS) izendatu ditu; tunel horiek Iruña-Frantzia N-135 errepidean daude, Luzaiden. Erabaki du, gainera, proiektuak jendaurrean jartzea eta eraginpean dauden Udalei entzunaldia ematea. Bi jarduerak bideratzea erabaki dute, hain zuzen, Lurralde Antolamendurako Batzordeak apirilaren 27an proiektuak abian jartzearen aldeko txostena egin ondoren. Proiektu horiek Herri Lan, Garraio eta Komunikazio Departamentuak sustatu ditu. 

Bi proiektuak Pirinioetako Plan Estrategikoaren barruan daude, eskari nagusi gisa, eta baita Nafarroa 2012 Planean ere, lehentasunezko jardueren artean. Bi tunel horiek eraikitzearen helburua da Erro eta Aezkoa bailaren eta Luzaide, Orreaga eta Auritzeko Udalen arteko komunikazio hobetzeko, batetik, eta Frantziarekiko lotura errazteko, bestetik. 

UGPSak 30 egunean egongo dira jendaurrean eta entzunaldian. Plan horietan hainbat aukera daude jasota eta balioetsi egin beharko dituzte, funtzio, ekonomia eta ingurumen aldetik, ibilbide egokiena hautatzeko; aukeratutako ibilbide onartu eta egikarituko da. Zehazki, Mezkiritzeko tunela egiteko bi aukera daude eta Erroko tunela egiteko bost. 
Mezkiritzeko tunelaren proiektua
Mezkiritzeko tunelaren proiektuaren barruan Aurizperriko saihesbidea dago (proiektuak Erroko bailara bakarrik hartzen du) eta bi aukera daude, Aurizperriko lotura eta sarbideari dagokionez. 

Batetik, iparraldeko proposamenean, planteatu dute ibilbidea Aurizperri iparraldean jartzea, 5,4 kilometroan, Mezkiritz eta Aurizperri artean; hasi N-135 errepideko elkargunean egiten da, Mezkiritzeko sarbidean. Tunela 472 metrokoa da, eta proiektuaren zenbatekoa 17,9 milioi euro ingurukoa.
Bestetik, hegoaldeko proposamenean, ibilbideak aurrekoaren abiapuntu berbera dauka, baina hego-ekialdera jotzen du, Aurizperri aldera. Asmoa da 157 metroko tunel aizuna egitea, Aurizperri hegoaldetik inguratzeko. Aurrekontua 12,7 milioi eurokoa da.
Erroko tunelaren proiektua
Erroko tunelaren proiektuko ibilbideak Erroko eta Esteribarreko udalerriak hartzen ditu. Tunela egiteko bost aukera daude. Ibilbide guztiak Magnaren harrobian hasten dira, Zubiriko herriaren hego-ekialdean, eta Erroko herriaren hego-ekialdean amaitzen dira. Kasu guztietan, tunela bi kilometrokoa da.
Hona hemen aukerako bost ibilbideak:
1. Hegoaldea-hegoaldea. Hasieran, ibilbideak zati zuzen-zuzen bat dauka, N-135 errepidetik ipar-mendebaldera bidean. Errepide horren eta Arga ibaiaren artean maila desberdineko lotura bat dago, eta ibaiaren bi ertzetan glorietak. Lotune horretatik Zubirira eta NA-2335 errepidera, Osteritzera, har daiteke. Gero Arga ibaia zeharkatzen du, 100 metroko zubia medio. Gero, Santiago Bidea azpiko pasabide bat medio zeharkatu ondoren, errekaren hegoaldera pasatzen da, tunelerako sarbidera arte. Tunelaren ahoa ibilbidearen abiapuntutik 2,3 kilometrora dago eta tunelak 2.317 metro dauzka. Tunelaren irteeran, Erro ibaia zeharkatu ondoren, ibilbideak ipar-ekialdeko norabidea hartzen du eta Urrotz-Erro NA-2330 errepidearekin egiten du topo eta gaineko pasabide baten bidez gainditzen du. Ondoren, errepideak ipar-ekialderako bidea egiten du zuzen-zuzen, Erroko herriaren hegoaldetik. Alde horretatik, maila desberdineko lotura bat dago, Erroko herrigunera sartzeko; lotura horrekin konpontzen da, gainera, Urrotz-Erro NA-2330, Aintzioa NA-2332 eta Esnotz NA-2333 errepideekiko konexioa, gune horretan elkartzen baitira. Azkenik, behin lotune hori gainditu eta abiapuntutik 6,6 kilometrora, ibilbidea N-135 errepideari lotzen zaio. Ibilbide horretarako aurrekontua 81,4 milioi euro ingurukoa da.
2. Hegoaldea-iparraldea. Ibilbidearen hasierako bi kilometroak hegoaldea-hegoaldea aukeraren berberak dira.  Gero, ipar-ekialdera egiten du pixka bat eta tunelaren ahoa latitude bat iparralderago dago. Ahoa abiapuntutik 2,6 kilometrora dago eta tunelak 1,9 kilometro dauzka. Behin Erro ibaia igarota, bidea NA-2330, NA-2332 eta NA-2333 errepideak elkartzen diren lekura heltzen da. Asmoa da han lotura beste maila batean egitea, Erroko herrigunera sartzeko; lotura horrekin konpontzen da, gainera, Urrotz-Erro NA-2330, Aintzioa NA-2332 eta Esnotz NA-2333 errepideekiko konexioa, gune horretan elkartzen baitira. Azkenik, behin lotune hori gainditu eta abiapuntutik 6,4 kilometrora, ibilbidea N-135 errepideari lotzen zaio. Proposamen horretarako aurrekontua 70,2 milioi euro ingurukoa da. 

3. Iparraldea-iparraldea. Aurrekoen abiapuntu berbera dauka eta Zubirira sartzeko lotura antzekoa da. Ordea, Arga ibaiaren gainetik iparralderago pasatzen da, 140 metroko zubiarekin. Tunelaren ahoa aurrekoen oso antzekoa da: abiapuntutik 2,4 kilometrora dago eta tunelak 1,9 kilometro dauzka. Irteeran, ibilbidea hegoaldea-iparraldea proposamenaren berdina da, baita Erroko herriarekiko eta Urrotz-Erro, Esnotz eta Aintzioa errepideekiko loturak ere. Kasu honetan, ibilbideak 6,6 kilometro dauzka eta aurrekontua 69,9 milioi eurokoa da.
4. Iparraldea-hegoaldea. Abiapuntua bat dator neurri handia batean iparraldea-iparraldea proposamenekoarekin eta tunelaren ahoa hegoaldea-hegoaldea proposamenekoaren antzekoa da: abiapuntutik 2,3 kilometrora dago eta tunelak 2,3 kilometro dauzka. Tunelaren ondoren ibilbidea hegoaldea-hegoaldea proposamenekoaren berbera da, baita Erroko herriarekiko eta aipatu errepideekiko lotura ere. Kasu honetan ibilbideak 6,8 kilometro dauzka eta aurrekontua 82,5 milioi eurokoa da.
5. Iparraldea-erdibidekoa. Proposamen honetan uztartu dituzte iparraldea-iparraldea proposameneko ibilbidea eta ahoa, batetik, eta hegoalde-hegoaldea proposameneko tunelaren ondoko ibilbidea. Kasu honetan tunelak 2,1 kilometro dauzka eta ibilbideak, guztira 6,8 kilometro. Aurrekontua 76,3 milioi eurokoa da.

